Legebiltzarreko Erregelamenduko 114.1 artikuluan ezarritakoa betez, agindu dut Nafarroako Parlamentuko Aldizkari Ofizialean argitara dadin Bakartxo Ruiz Jaso andreak egindako galderaren erantzuna, Foru Diputazioak emana. Galdera zen men ez egitea eta eraso egitea leporatuta Foruzaingoak Larragan gazte bat atxilotu zuela-eta, gertakari horren inguruabarrei buruzkoa, eta 2012ko irailaren 17ko 72. Nafarroako Parlamentuko Aldizkari Ofizialean argitaratu zen.

Iruñean, 2012ko urriaren 9an

Lehendakaria: Alberto Catalán Higueras

ERANTZUNA

Bildu-Nafarroa parlamentu-taldeko foru parlamentari Bakartxo Ruiz Jaso andreak Larragako gazte baten atxiloketaren inguruabarrei buruz eskatutako informazioari dagokionez (8-12/PES-00127), hau erantzun dio Nafarroako Gobernuko Lehendakaritza, Justizia eta Barne Departamentuko kontseilariak:

1. Aurrekariak

Atxiloketa eragin zuen auzia instrukzio-fasean dago, Tafallako Epaitegian. 

Abuztuaren 6ko goizeko 05:10ean, Larragako Leringo Errepidea kalean, 3. zenbakian, Ibiza ostatuaren parean, atxilotutako pertsonak, ustez, eta beste zenbait lagunek (30-40 lagun), ostatuaren pareko saltoki bateko hesiaren kontra eraman eta inguratu egin zituzten bi foru-polizia, bultzaka eta irainka, eta atxilotutako pertsonak irainak esan eta bultzakadak eman zizkien, baita garagardo-botila batekin mehatxu egin ere, harik eta poliziak kendu zion arte.  

Ustezko ekintza hori delitua da, agintearen agentearen kontrako erasoa eta errespetu-falta, hain zuzen ere.

2. Zioak

Atxiloketaren arrazoia hau da: uste agintearen agentearen kontrako erasoa eta errespetu-falta delitua egin izanaren akusazioa. 

3. Prozedura

Aurreko abuztuaren 9an, Foruzaingoak gazte bat atxilotu zuen, agintearen agentearen kontrako erasoa eta errespetu-falta leporatuta. 

Atxiloketa eta eskubideen lehen irakurketa abuztuaren 9ko 16:10ean egin ziren, Larragan.

Atxiloketaren unean, gaztearen amari eman zitzaion atxiloketaren berri.

16:25ean, agente ikerlariak zaintzako epaileari jakinarazi zizkion atxiloketa bera eta hura eragin zuten gertaerak.

17:00etan berriro jakinarazi zitzaizkion atxilotuari atxiloketaren arrazoia eta bere eskubideak, Tafallako Foruzaingoaren egoitzan.

Atxilotuak A. I. O. eskatu zuen abokatu gisa. Abokatuaren aurrean berriro eskubideak irakurri zitzaizkiolarik, berretsi egin zuen Eskubideak Irakurtzeko Aktan esandakoa, eta adierazi zuen epailearen aurrean deklaratuko zuela.

Iruñean, 2012ko urriaren 5ean

Lehendakaritza, Justizia eta Barne Departamentuko kontseilaria: Javier Morrás Iturmendi

